
NISAB 
za redžeb, ša’ban i ramazan 1439. hidžretske 

godine iznosi 6.174,00 KM ili 3.157,00 €.

Nisab je određena vrijednost ili količina imovine koju 
fi zičko (pojedinac) ili pravno lice (fi rma) treba posjedo-
vati tokom godinu dana da bi podlijegala obavezi zekata. 
Nisab podrazumjeva vrijednost ili količinu imovine koja 
prelazi osnovne životne potrebe, kao što su hrana, odje-
ća, kuća, stan, prevozno sredstvo i osnovna sredstva za 
poslovanje i troškovi vezani za pobrojano. 

FOND BEJTU-L-MAL
Zekat i sadekatu-l-fi tr daje se u Fond Bejtu-l-mal Islam-
ske zajednice u BiH iz kojeg se fi nansiraju medrese i 
islamski fakulteti koji djeluju u okviru IZ u BiH i druge 
obrazovne i kulturno-obrazovne ustanove, vjersko-pro-
svjetne aktivnosti IZ u BiH, razvoj mektebske nastave, 
mediji IZ u BiH, podrška povrataku, porodicama šehida, 
siromašnim, stipendije za studente i drugi projekti.

Dio projekata fi nansiranih iz Fonda Bejtu-l-mal 
u 2017. godini:
- Stipendiranje studenata i učenika
- Projekti razvoja povratničkih područja
- Direktna fi nansijska pomoć za najugroženije kat-

egorije stanovništva
- Pomoć za osobe koje je zadesila nesreća i prirodna 

nepogoda
- Projekti za mlade
- Program pomoći porodicama sa većim brojem djece
- Programi podjele paketa i podrška projektima za 

djecu školskog uzrasta
- Ramazanski paketi za siromašne i ugrožene
- Pomoć u hrani i odjevnim predmetima za siromašne i 

ugrožene
- Program pomoći starijim osobama
- Podrška ustanovama koje brinu o socijalno-os-

jetljivim kategorijama stanovništva
- Podrška i fi nansiranje opće-korisnih projekata za 

društvo.

Sadekatu-l-fi tr je vadžib, obaveza muslimana, koja podra-
zumijeva davanje određenog iznosa iz svog imetka kako bi 
se, primarno, davalac, postač očistio od mogućih počinjenih 
grešaka u toku posta. Sadekatu-l-fi tr je obavezan za svaku 
osobu bila ona muško ili žensko. Uvjet za obaveznost sade-
katu-l-fi tra je da je osoba musliman i da posjeduje vrijednost 
imovine veću od iznosa sadekatu-l-fi tra, dovoljnu za opskrbu 
njega i njegove porodice za dane bajrama. Sadekatu-l-fi tr se 
daje u iznosu jednodnevne hrane osobe koja ga daje. Otac ili 
drugi staratelj u porodici je dužan dati sadekatu-l-fi tr za svoje 
ukućane ili osobe koje izdržava. 

Iznos fi dje je istovjetan iznosima sadekatu-l-fi tra, 
jer iznosi vrijednost jednodnevne hrane osobe 

koja daje fi dju.

Zekat i sadekatu-l-fi tr se može uplatiti 
u svim džematima putem blokova 

ili putem transakcijskih računa.

Više informacija o značaju, obračunu i raspodjeli zekata 
možete saznati putem web stranice i zekat kalkulatora: 

www.zekat.ba
E-mail: zekat@rijaset.ba  ○ Telefon: +387/33/ 533 000

Prva strana afi šiceZadnja strana afi šice



Zekat je farz, neupitna obaveza, za sva-
kog punoljetnog, umno zdravog, slobod-
nog muslimana čija imovina dostiže ili 
prelazi vrijednost nisaba. 

Zekat je islamski šart, treći stub islama 
koji se u dvadeset i osam ajeta u Kur’anu 
navodi zajedno sa namazom, kao temelj-
na obaveza za muslimane.

Zekatom se čisti, osigurava i štiti imo-
vina muslimana, davaoca zekata, kao 
što se štiti i cjelokupna zajednica od ra-
znoraznih nepogoda i nesreća. 

Zekatom se unapređuje imovina musli-
mana i stvaraju se predpostavke za nje-
no uvećavanje. 

Zekat je jedna od najboljih investicija 
muslimana i preduslova za povećanje 

bereketa njega i njegove porodice, a plo-
dovi te investicije ubiru se i na ovom i na 
budućem svijetu. 

Zekatom se potvrđuje vjera i pripad-
nost zajednici muslimana. 

Musliman koji ispuni obavezu davanja 
zekata dobit će odgovarajuću nagradu 
kako na ovom tako i na budućem svijetu. 

Negiranje zekata kao obaveze izvodi iz 
vjere, a neizvršavanje obaveze davanja 
zekata, od strane onoga ko ga je dužan 
dati, za posljedicu ima umanjenje nafa-
ke, duševni nemir, propadanje imetka i 
žestoku kaznu kako na ovom tako i na 
budućem svijetu.

Zekat se obračunava i daje na zlato, 
srebro, novac, štednju, trgovačku robu 
i poslovanje, dionice, pozajmice, go-
dišnja primanja, državne obveznice, 
vrijednosne papire, osiguranja koja 
uključuju štednju (tekaful), prihod od 
prodaje ili iznajmljivanja nekretnina, 
poljoprivredne proizvode, stoku, mi-
nerale, rude i druge vrste imovine koje 
dostižu ili prelaze vrijednost nisaba.

